Kwento xa'a! Lorenso
xiin' kochi' xiin' mburu
xiin' toro

Lorenzo, el caiman, el burro y el toro

Mixteco de Ayutla, Gro.



Kwento xa'a' Lorenso
xiin' kochi! xiin'! mburu
xiin' toro

Lorenzo, el caiman, el burro y el toro

Mixteco de Ayutla, Gro.

Esteban MoralesJ,r autor
Ramén Gregorio Campos, produccion
Roberto Hills Oxley, asesor lingiiistico

Publicado por el
Instituto Lingiiistico de Verano, A.C.
Apartado Postal 22067
14000 Tlalpan, D.F., México
Tel. 5-573-2024
www.sil.org/mexico

Primera edicion

MIY 04-154 .5C

2004

© 2004 por el Instituto Lingiiistico de Verano, A.C.
Derechos reservados conforme a la ley.



Kwento xa'a' Lorenso
xiin' kochi! xiin' mburu
xiin' toro
Iin Lorenso xkandya ri' mii' naa mini. Tkan'
naa kochi'. Sakan' te ni kachi'i nda'a' ri' tikwi.

Ndava' ri' kwa'an ri' xata' yuu' ti'vi' ri' nda'a' ri'.

Na kaa' nduu' fia xi'i ri' tikwi.
Ikan' te ni kanuta kochi' te ni ka'an ri' ndii:

—Xini yu'u mii' kwa'an yo'6. —Ni kachi
kochi!.

Te ni ka'an Lorenso ndii:

—Aan tikwi vaxi ko'o i. —Ni kachi ri.




Te ni ka'an ka ri! ndii:

—Xa ka'an un' fia kuni kaxi un' yu'u. —Ni
kachi ri!.

Te ni ka'an kochi' kaa' ndii:

—Kuni kaxi i yo'0. Xiliisoko. —Ni kachi
ri'.

Te ni ka'an Lorenso ndii:

—Naa' kuni kaxi un' na'a ndii, xini yu'u mii!
xika' iin kufiu kaxi un' chie va ti! kaa!. —Ni
kachi Lorenso.

Te ni ka'an kochi! kaa' ndii:

—Val'a, na xaa' un' fia va'a ndii, yu'u ndii,
xili i sopko. —Ni kachi ri'.

Te ni ka'an Lorenso xiin' ri! ndii:

—Va'a, na ku'un i te xaa i. Na'akuluni te
xaa i. —Ni kachi ri'.

Te ni ka'an kochi! kaa! ndii:

—Val'a, yo'o! ndyatu' i yo'6. —Ni kachi ri!.



Te ni keta Lorenso kwa'an ri! xa'a' iin tun' kati!.
Ikan' iin' iin mburu. Te ni ka'an Lorenso xiin!
mburu kaa' ndii:

—Chie mburu rain, fiani rain, tee' kuni un!
fia kundyaka' i yo'6 mii' yoo fia kaxi un!, fiani

rain. Xi'i un' soko. —Ni kachi Lorenso.

Te ni ka'an mburu kaa' ndii:

—Te ama ka'an yo'0, fiani rain, xi'i ya'a i

soko, kaa i so'o. —Ni kachi ri'
Te ni ka'an Lorenso kaa' ndii:

—Te ichi un' tikwi. —Ni kachi ri'.



Te ni ka'an mburu ndii:
—Xa kuni kuvii. —Ni kachi ri.
Te ni ka'an Lorenso ndii:

—Va'a, yulu xini mii'! yoo fna kaxi un!. —Ni
kachi ri.

Te ni ka'an mburu kaa' ndii:

—Va'a saa un' fia va'a ku'un sanya'a un'
yu'u mii! yoo fia kaxi i. —Ni kachi ri'.

Te ni ka'an Lorenso ndii:

—Iin tuku a ndii, kiivi ku'un yu'u naa!
ku'un xa'a' i. Te saa un' fia va'a kwiso un' yu'u.
—Ni kachi ril.

Te ni ka'an mburu kaa' ndii:
—Kwiso i yo'6. —Ni kachi ri'.
Te ni ka'an ka ri' ndii:

—Kwa'an ndaa kii' un! xata' i te ku'un e! te
ka'an un'! mii' ku'un e!, mii! xini un', yoo fia kaxi

yulu. —Ni kachi mburu.

Te ni ka'an Lorenso ndii:

—Vala, taa rain. Te ndii, ndaku yo'o! kutun
e! te xaa e! mii! yoo fia kaxi un'. Ikan' ndii,
kiindyee un!' kaxi un' fia'a. Yoo ku'u. Yoo tikwi
ko'o un!. Koo' a kundo'o un!, tee! ndee iin
kwiya kunaa un! jaan' te kutyaku un'. Te ndii,
yo'o! Xini i kii' ndi'i fia nduu' fia xaxi un'. Yulu
tuku xini i mii' yoo a, te ku'un sanya'a i yo'0.

—Ni kachi Lorenso.
Te ni ka'an mburu kaa' ndii:

—Vala, taa rain. Xa kundani i. Te ndii, na
ku'un e! vitin. —Ni kachi ril.

Tiso ri! Lorenso te kwa'an ri'. Te ama ndii,
kochi' kaa' xa yoo tu'va kuni kaxi fia'a. Xaa ri!
jaan! ni xinu ri! mii! kini kaa.

Te ni ka'an Lorenso kaa!' ndii:

—Yo0'0! na nuu i Aani rain, te ku'un kunaa

un' kaa!. Kaa! yoo fia kaxi un. Koo! kivi! ndi'i na

kaxi un. Kutyaku un' te nanduu xa'an un!. Te



sakan' vi te na ndi'i iia xaxi un' te yu'u tuku xini
kundyaka yo'6 tuku xaan'. Yu'u xini mii' yoo a.
—Ni kachi Lorenso.

Te ni ka'an mburu kaa' ndii:

—Va'a, nani rain. Chindani un'. Xa kaa'
ndoo i vitin ndii, kixi tuku un' te kuni un' saa
ndo'o i. —Ni kachi ri'.

Te ni ka'an ka ri! ndii:

—Xa xaa yu'u xika' i kaa'. —Ni kachi
mburu.

Te ni ka'an Lorenso ndii:

—Va'a, taa rain. Na kuluni —Ni kachi
Lorenso.

Ama fia kochi! kaa'! ndii, xa yoo tu'va ri!
kuni kaxi fia'a! ri'.

Te ni ka'an mburu kaa' ndii:

—Kaxi un! yuhu vitin. Nanduu xa'an i te
kaxi un' yu'u. Sakan' ndii nda'ni un'. —Ni kachi

ri'.



Ikan' te ni ndkwin kochi' ndo6 ri! naa ri'
jaan!. Sakan'xa ni ya'a kivi' ni kani a iin yog!
naa mburu ni kuu xa'an ri'. Ikan' te ni ka'an
mburu kaa' ndii:

—~Qrale amigo yoo nduu' g, yoo nduu' a
xanini un' saa un'. —Ni kachi ri!.

Te ni ka'an kochi' ndii:

—Soko xi'i i te julun vitin ndii, kaxi i yo'o
naa' kuni un'. —Ni kachi ri'.

Te ni ka'an mburu kaa! ndii:

—Kéxi un' yulu amigo, kwachi ndii, yoo te
ka'an xa'a' yu'u te nduu' Lorenso. Te jaan' xika'
nuu! xa'a' i. Naa' kuni un! yu'u ndii, ka'an vixi
Lorenso xa'a' i xa'a' un!. Te ka'an i kixi te ka'ni'
yo'6. Sakan! te ndi'i un'. —Ni kachi mburu
kaa!. Ikan! te ni yi'vi kochi' kaa' te nakoo na'a!
ril.

Ikan' te ni ka'an kochi! kaa' ndii:

—Iin fia xikan i nuu un'. Vitin ndii, na saa
un' fia va'a xiin' i kundyaka un' yu'u nuu' kutu
mii! ni kie i. —Ni kachi kochi' kaa'.

Te ni ka'an mburu kaa! ndii:

—Va'a kundyaka i yo'6 te xa xini un' ndii,
amigo nduu' i vitin. Koo' ka fia xanini un' kaxi
un' yu'u. Kwachi ndii, yoo te ka'an xa'a! yu'u.
—Ni kachi mburu.

Te ni ka'an kochi'! kaa! ndii:

—Vala, te na kwiso un' yu'u te ku'un e'.
—Ni kachi ri'.



——

Te ni ka'an mburu ndii:
—Kundyaka!' i yo'6. —Ni kachi ri'.

Ni ndaa kochi' xata' yuu!. Ikan' te ni katani
mburu xata' ri'. Ndaa kochi' xata' ri! tiso na'a!

ri' te kwa'an ri'. Kwan ndyaka! fia'a' ri! mini
ka'nu!.

Te ama ndii, xa kaa' ndu'u! tuku Lorenso
ndyatu' fia'a' ri'. Ni kuu mali' ti' kaa' mii' kunu
kwa'an ril.

Te ni ka'an mburu kaa' ndii:

—Yo'o! kwiti nuu un!. Te ndii, ndiko! yu'u.
—Ni kachi ri.



Te ni ka'an kochi' ndii:

—To'o! tuku ndee ma'i' mini kamu!. —Ni
kachi ri'. Xa ikan!' te ni ndei ti' nduu' Lorenso
kaa'.

Te ni ka'an ri' ndii:

—Ti' nduu' mburu rain, fiani chie mburu
rain. ;Mii! kwalan na un'?. —Ni kachi ri'. Ni
ndiko!' kwiin mburu xito' ri' mii' ndu'u Lorenso.
Sakan' te ni ndiko! mburu. Te ni ka'an Lorenso
ndii:

—Xaa kixi un'. —Ni kachi ri!.

Te ni nakwiin mburu ndii:

—Tydku' xini' i fia ka'an un'!. —Ni kachi ri'.

Ni kuxaa mburu kwaxi ri! xa kuyatin' ri!
ichi! mii' ndu'u' Lorenso.

Te ni ka'an Lorenso xiin mburu ndii:

—;Nyaa naka'an un' fia ni xaa un! kii! ti'
sava ni nduu' un'? —Ni kachi Lorenso kaa!.

Te ni ka'an mburu ndii:

—Naka'an' i. —Ni kachi ri'.

Ikan' te ni kandeta ri' ndava' ri' ni sanama
ri! kochi' xiko! kava ri! xika! ri! jaan'. Ni ndiké
ni'i tuku ri' ni chicha'ni' ri' kochi'. Te ni ndo'o
va kochi! ndee xika' ndyee ri! xika! ri' jaan', xiko'

kava ri' ndiko! ri! kwa'an ri'! mini.

Te ni ka'an kochi! ndii:

—Aan, nj kiivi' kaxi fia'a' i vitin. —Ni kachi

ri'.

Ikan' te ni kaku mburu vitin. Sakan' te

ndiko! kava mburu kwa'an ri'.

Lorenso ndii, ndoo ti' kaa' ka'an ri! ndii:

—Nani rain, tuku xaan' naa ku'u kundyaka'
iyo'6. —Ni kachi ri'.

Te ni ka'an mburu kaa! ndii:

—Va'a na xaa un' hia va'a xiin' i ndii,
kiindyaka' tuku un' yu'u mii' naa inga tuku
kochi! koto ka kaxi ri' yu'u. Kwachi ndii, kochi!
kaa' kuni kaxi ri' yatu. —Ni kachi mburu kaa'.

Te ni ka'an Lorenso ndii:

—U'un ndii, kwa'an yi'vi un'. K6o' ka
kundo'o un' vitin. Te kulun koto i mii! naa kulu
kaxi un'. Te naa' yoo ka ku'u ndii, ikan'

kundyaka i yo'6. —Ni kachi ri'.

Ndo6 mburu iin! ri' yu'u mini kaa'. Te
kwa'an Lorenso tuku xaan'!. Xa'an' koto ri' kaa'
naa ku'u te kaa' xa'an ndyaka' ni tuku ri' mburu
kaa!. Suvi ni tuku xata! ti' kaa' ndaa ri' xan
ndyaka' fia'a! ri'. Kaa' ndo6 mburu te ndiko
Lorenso kwa'an ri' xaa ri! yu'u mini. Kaa!' ni
keta kochi!. Te ni ka'an kochi' kaa' ndii:

—Vitin ndii, kaxi i yo'6. Yo0'06 ndii, xachuun'
un' kuni xa'an un!. —Ni kachi ri'.




Te ni ka'an Lorenso ndii:

—Kidxi un! yu'u ndii, iin kuiiu xini i xika'
kaa!. Te chie va kufiu ndee kiindyee un! kaxi
un' ti' kaa'. Ndee kiindyee un'! kaxi un' ri!
kwachi ndii, chie va ri'. —Ni kachi Lorenso.

Te ni ka'an kochi' kaa! ndii:
—¢Te mii'! xika!' ti' kaa'? —Ni kachi ri'.
Te ni nakwiin Lorenso ndii:

—Kaa' kwiti!, kaa! xiin! ndu'u! ri' kixi ril.
—Ni kachi ri'.

Te ama ndii, iin toro iyoo xika!' kaa'. Iin

tun' kati' iin! ikan' xaa toro xikandu'u' ri' xi'i ri'
tikwi. Ikan' kandu'u! ri'. lin ka'in nduu' a.
Sakan' te ni keta tuku kochi' kaa' kuni kaxi
na'a' ri'. Kaa!' xa'an kandu'u'! Lorenso iin yo'o!
ti'e! xa'a ri' kwaku nuu' a ni chu'un! ri' a toko!
ti' nduu! kochi! kaa!.

Te ni ka'an Lorenso kaa! ndii:

—Vitin, fiani rain, te sekun e! iin toro kaxi

un!. —Ni kachi ri.
Te ni ka'an ka ri! ndii:

—Vala, ikan' te tiin' va'a un' te naa' xa ni
kuni'i yo'o! tuu un' ndii, tiin va'a un!, yu'u tuku
ka'ni' fia'a'. —Ni kachi ri'.

Sakan' te ni satiin' ri' toko'! kochi' kaa!.
Kwie ni xa'a ri' kwaku nuu' yo'o! xa'an chulun
ri' a ndiki' toro kaa'. Kixi ti' kaa' kandu'u' ri'.
Kii! ni xini ri' hia ni kuni'i yo'o! kaa' xini' ri'
ndii, ni ndiké' kava ri', te ndava' ri!. Te kwa'an
kochi' kaa' xita! ri! yo'o!. Te toro ndii, ndee
nuu! iin itun' ndee nuu! yuu' ndava! ndyaa ri!
kwa'an ri!. Sakan' te ni xi'i kochi' kaa!. Ndisu
kanuu ka fa'a' ri! xika' ri' ndi'i uvi kivi' sakan!

na ndi'i kochi' kaa'. Ndonu'u' xachi! ri!.

Ikan' te ndo6 Lorenso ni keta ri' kwa'an ri
tuku chuun, sakan fia nduvi' yoo chuun nuu! ri'.

Sakan' te ni ka'an Lorenso ndii:

—Na ku'un! i vitin ndii, yoo chuun ndyaa
ndu'u'i. —Ni kachi rj'.

Ni keta ri' kwa'an ri'. Ikan' te ni xka'ndya
ri! mii' naa mburu kaa'.

Te ni ka'an Lorenso ndii:

—Xa kwa'an i, fiani rain chie mburu. —Ni
kachi ri'.

Te ni ka'an mburu kaa! ndii:

—Ko0! tun ndi'ni, fiani rain. Xa nda'a i vitin.
—Ni kachi ril.

Te ni ka'an Lorenso ndii:

—Va'a te ndii, ku'un' i te naa kivi! kwaxi i te
kuni tuku i xika' un' kaa!. —Ni kachi ri!.

Te kwa'an ri', ndo6 mburu kaa'.

Sakan' xa'an ndi'i kwento kaa'.

Resumen en espaiiol: Corn la ayuda del burro y del toro,
Lorenzo, el conejo, vence a su enemigo el caiman.

